
N bung ai (Diversity) ngu ai gaw, anhte shinggyim

masha wuhpung wuhpawng hta nga ai masha langai

hte langai htunghking ningli shai hkat ai, tsun shaga

ai ga n bung ai, hkum shan shingyan n bung ai, amu

bungli n bung ai, masha amyu hpan n bung ai, num la
hte seng nna lachyum hpyan shai hkat ai lam ni,

makam n bung ai lam ni, hkum hkrang n bung ai lam

ni, dang di lu ai atsam n bung ai lam ni hpe ngu ai re.

\_ _



Ya na zawn shai hkat nna n bung ai lam ni kaw nna htungh-
king hte seng nna shai hkat ai lam hpe “Shai hkat ai htungh-

kKing ni, (Cultural Diversity) ngu ai re.

Dai hpe garan kachyan ya mayu nngai. Htunghking gaw aten hte shara hta hkan
nna shai hkat nga ai. Ya na zawn htunghking shai hkat ai lam ngu ai gaw masha
wuhpung wuhpawng, masha hpawng langai hkrai ni a laklai ai lam hte masha law
htam wa ai hta hkan nna gaw de da ai n bung ai htunghking ni hpe ngu mayu ai
re. Htunghking ni shai hkat ai lam gaw masha amyu rusai a matu shingra tara hta
hkan nna “n nga n mai hkum sai shan hte seng ai lam ni nga ai zawn, shada da
garan kachyan ai lam, ningnan gin shalat ai lam ni a madung rudi npawtshai hkat
ai lam ni gaw n nga n mai ra ahkyak ai lam langai rai nga ai. Kaga lam hku tsun ga
nga yang, ya na rusai hte du wa na amyu rusai ni a matu mung “Htunghking shai
hkat ai lam” gaw shinggyim masha yawng a n bung ai Sali wunli langai rai nga ai

hta n ga, anhte ni yawng hkap la let hkungga ya ra nga ai.




Munghpawng mungdan hta nga ai n bung ai
amyu masha ni hta madung nna shai hkat ai
htung hking ni kaw nna madum sumhpa, ka
hkrang, shingni, bu hpun sumraw ai lam ni lawm
nga ai. Amyu masha hpung shagu hta shi a shai
hkat ai htunghking ningli hte arawn alai ni nga
shajang ma ai.

Dai majaw anhte ni yawng a langai hkrai hta nga
ai n bung ai htunghking ningli, arawn alai ni hpe
hkap la hkungga ya ra nga ga ai.

